
1.Դրոշմապիտակների նկարագրությունը
• Դրոշմապիտակի գրառումները՝ 
-  ապրանքի ծագումը՝   <<ՏԵՂԱԿԱՆ>>,  <<ՆԵՐՄՈՒԾՈՒՄ>>,
-  համարակալումը՝ սերիա (բաղկացած հայերեն այբուբենի մեկ տառից) և անհատական համար (բաղկացած 10-անիշ թվից),
• Որպես պաշտպանական հատկանիշ դրոշմապիտակը պետք է պարունակի նաև անզեն աչքով չերևացող գրառումներ, որոնք պետք է երևան միայն ուլտրամանուշակագույն լույսի ներքո:       
 • Դրոշմապիտակի գույնը, տեսքը, այլ պատկերային տարրերը, ինչպես նաև ուլտրամանուշակագույն լույսի ներքո երևացող գրառումները պատվիրատուի կողմից կներկայացվեն պայմանագրի կնքումից հետո՝ տասնօրյա ժամկետում:
• Դրոշմապիտակի վրա պետք է տեղադրված լինի առնվազն երկու գույնի նախշանկարով խորքային ֆոնային ցանց (գիլյոշիրային ֆոն), միկրո չափերի տեքստեր:
2.Դրոշմապիտակի չափերը
•	13 մմ x 17 մմ 
3. Տպագրության մեթոդը`
 • Բարձր, ֆլեքսոգրաֆիկ կամ օֆսեթ-գլանային տպագրություն
4.Սոսինձը 
Հատուկ սոսինձ բարձր կպչողունակությամբ, որը կբացառի կրկնակի օգտագործումը. այն օգտագործվում է սննդամթերքի պիտակների արտադրության մեջ, չի պարունակում քաղցկեղածին նյութեր և թունաքիմիկատներ:

Ծրագրային ապահովում

Նպատակը
ՀՀ ՊԵԿ-ում ներդրված դրոշմապիտակների և դրոշմանիշերի վերագրման, հաշվառման էլեկտրոնային համակարգի, ենթահամակարգերի սպասարկման ծառայությունների իրականացում:

Մատուցվող ծառայությունների շրջանակ
Մատուցել ՀՀ ՊԵԿ-ում գործող ստորև նշված էլեկտրոնային համակարգի և դրանց ենթահամակարգերի սպասարկման ծառայություններ՝ ապահովելով դրանց անխափան աշխատանքը․
Հայտնաբերված խնդիրների ուղղում։
Օրենսդրական փոփոխություններից բխող ծրագրային փոփոխությունների իրականացում:
Համակարգի օպտիմիզացում:

Սպասարկվող էլեկտրոնային համակարգ
Դրոշմապիտակների և դրոշմանիշերի վերագրման, հաշվառման էլեկտրոնային համակարգ, որը հնարավորություն է տալիս ՀՀ ՊԵԿ աշխատակցին, առցանց ռեժիմում, սպասարկել հարկ վճարողին, աշխատել հարկ վճարողի կողմից ներկայացված դրոշմապիտակների և դրոշմանիշերի ձեռք բերման համար էլեկտրոնային հայտերի հետ, իրականացնել համապատասխան վերլուծություններ, էլեկտրոնային եղանակով ձևավորել տարատեսակ հաշվետվություններ:

1. Էլեկտրոնային կոդ
Յուրաքանչյուր դրոշմանիշ  պետք է ունենա երկչափ 2D-կոդ, որը հնարավոր կլինի կարդալ Apple iOS, Android 7, Windows Mobile 8 օպերացիոն համակարգերից որևէ մեկով աշխատող համընդհանուր օգտագործման էլեկտրոնային մոբիլ սարքով (բջջային հեռախոս, iPad, …),  որն ունի տեսախցիկ և որում նախորոք ներբեռնվել է 2D-կոդի ընթերցման ծրագիր: 2D – կոդում ներառված տվյալների հիման վրա(տվյալները պետք է պարունակեն համակարգի URL հասցեն), սարքը անմիջապես ինտերնետ կապուղիով համակարգի սերվերին պետք է փոխանցի տվյալ ապրանքի համարանիշը, որի վերաբերյալ ստանա և արտապատկերի սարքի էկրանի վրա տվյալ ապրանքի համար համակարգի տվյալների շտեմարանում գրանցված համապատասխան տվյալները, մասնավորապես, արտադրող կամ ներմուծող կազմակերպության անվանումը, հասցեն, հարկային կոդը, ապրանքատեսակը, տարողությունը և այլն:
Էլեկտրոնային կոդի գեներացման ծրագիրը և ալգորիթմը չի փոխանցվում ՀՀ ՊԵԿ-ին սեփականության իրավունքով:
Կենտրոնական համակարգին ներկայացվող պահանջները
Համակարգի սերվերի վրա տեղադրված համակարգչային ծրագիրը պետք է պարունակի՝
· Ֆայլերի և հաշվետվությունների արխիվ  
· Դերերի և հասանելիության կառավարման մոդուլ
· Օգտվողների ստուգման և նույնականացման մոդուլ
· Համակարգի կարգավորման մոդուլ (համակարգի պարամետրեր` հաշվետվությունների ստեղծման պարբերականության նշանակման, ապրանքանիշերի համարների վավերականության մասին հարցումներ ուղարկողների ցուցակ և այլն) 
· Ստանդարտ (նախապես ծրագրավորված) և ոչ ստանդարտ հաշվետվությունների մշակման մոդուլ
· Օգտվողների կողմից գործողությունների և ավտոմատ գործողությունների պատմության մոդուլ (իրադարձությունների մատյան)
· 2D կոդի ընթերցման սարքից ստացված հարցմանը համապատասխան, շտեմարանից փոխանցվող տվյալների ձևավորման մուդուլ 
· Համակարգի ներդրումից հետո կապալառուի կողմից պետք է իրականացվի ծրագրային ապահովման սպասարկում՝ 6 ամիս ժամկետով:
Համակարգի մշակման և ներդրման ժամկետն է՝ այդ նպատակով համապատասխան ֆինանսական միջոցների առկայության և դրա հիման վրա կողմերի միջև համապատասխան համաձայնագրի կնքման հիման վրա` համաձայնագիրն ուժի մեջ մտնելու օրվանից հաշված 30 օրացուցային օրվա ընթացքում:
Իրավական պայմաններ
· Պայմանագրով մատուցված ծառայությունների արդյունքները հանդիսանում են պատվիրատուի սեփականությունը: Պատվիրատուն իրավունք ունի օգտագործել այն ՀՀ պետական եկամուտների կոմիտեի համակարգում առանց սահմանափակումների:
· Կատարողը պատվիրատուին է տրամադրում համակարգերի փոփոխությունների ծրագրային ապահովմանն առնչվող ամբողջ նյութերը (ծրագրային կոդեր, գրադարաններ, ֆայլեր, փաթեթներ և այլ ծրագրային ապահովումներ), որոնք հարկավոր են համակարգի բնականոն աշխատանքի և նոր ապարատային ապահովման վրա համակարգի ներդրման, կոնֆիգուրացման, շահագործման համար:
· Կատարողը պատվիրատուին ներկայացնում և երաշխավորում է, որ.
1. Ցանկացած լրամշակումից հետո 15 օրվա ընթացքում Կատարողը պատվիրատուին կտրամադրի փոփոխված ծրագրային կոդը, ինչպես նաև համապատասխան փաստաթղթերը, որոնք պետք է լինեն ամբողջական, պատշաճ կերպով կազմված և համապատասխանեն լրամշակված ծրագրային ապահովման գործող տարբերակին:
2. Լրամշակված ծրագրային կոդը պետք է պարունակի ողջ տեղեկատվությունը` ընթեռնելի տարբերակով այնպես, որ ծրագրավորողը կամ վերլուծաբանը կարողանա պահպանել և բարելավել ծրագրային ապահովումը: Ծրագրային կոդը և համապատասխան փաստաթղթերը ըստ անհրաժեշտության պետք է պարունակեն ծրագրավորողի բոլոր մեկնաբանությունները, տեղեկատվության մոդելները, գործընթացների հերթագայության սխեմաները և այլն:
3. Ցանկացած լրամշակման հանձնման հիման վրա Պատվիրատուի և Կատարողի միջև կազմվում է հանձնման/ընդունման ակտ:

Լրացուցիչ պայմաններ
· Կատարողը պարտավորվում է չբացահայտել ծառայությունների մատուցման ժամանակ նրան հասանելի դարձած տեղեկատվությունը։ Տեղեկատվության չբացահայտման վերաբերյալ ՀՀ ՊԵԿ-ի կողմից կատարողի հետ կնքվելու է երկկողմանի պայմանագիր։

Ծառայության մատուցման ժամկետը
· Սպասարկման ծառայության մատուցումը իրականացվում է այդ նպատակով համապատասխան ֆինանսական միջոցների առկայության և դրա հիման վրա կողմերի միջև համապատասխան համաձայնագրի կնքման հիման վրա` համաձայնագիրն ուժի մեջ մտնելու օրվանից հաշված 180 օրացույցային օրվա ընթացքում։

6.Պոլիմերային թաղանթ
Դրոշմապիտակը  պետք է լինի  ինքնասոսնձվող՝ պատրաստված պոլիմերային հիմքով, աջակցող թղթի վրա, բաղկացած լինի բազմակի պաշտպանիչ շերտերի:
Դրոշմապիտակի պետք է լինի այնպիսին, որ այն փակցնելուց հետո բացառվի դրոշմապիտակը անվնաս պոկելու հնարավորությունը:  Թաղանթի  հաստությունը պետք է լինի այնքան, որ ապահովի հոսքագծերի վրա տեղադրված ավտոմատ պիտակավորման սարքերի բնականոն (անխափան) աշխատանքը: Դրոշմապիտակը պետք է պարունակի բարձր պաշտպանվածությամբ օժտված հոլոգրաֆիկ թափանցիկ շերտ՝ պիտակի ամբողջ մակերեսով և պարունակի պատվիրատուի կողմից հաստատված տարբերանշաններ: Տպագրությունը պետք է կատարվի հոլոգրաֆիկ պատկերը հաջորդող՝ դրոշմապիտակի ստորին շերտում: Կատարողը պարտավոր է Պատվիրատուի պահանջով աշխատանքի արդյունքի հանձնման ժամանակ ներկայացնել Միջազգային հոլոգրամ արտադրողների ասոցիացիայի (IHMA) անդամի հավաստագրի պատճենը:
Դրոշմապիտակը պետք է պատված լինի պոլիէթիլենային շերտով:
Դրոշմապիտակի շերտերը՝
	 1.///////////////
	 36 - 50 մկմ պոլիէթիլեն տերեֆտալատ

	 2.
	 HRI հոլոգրաֆիկ պաշտպանված շերտ

	 3.////////////////
	 Պաշտպանիչ տպագրություն

	 4.
	 Սոսինձ 

	 5.///////////////
	 Աջակցող սիլիկոնապատ թուղթ կամ սիլիկոնապատ թաղանթ  


7. Տպագրական ներկին ներկայացվող պահանջները
• Դրոշմապիտակների արտադրության համար օգտագործվող տպագրական ներկը պետք է լինի դիմացկուն՝ լույսի, տաքության, խոնավության, կենցաղային քիմիկատների և այն լուծիչների նկատմամբ, որոնք վտանգում են դրոշմապիտակի ամբողջականությունը՝ վերջինիս շրջանառության ընթացքում: Տպագրական ներկը պետք է լինի դիմացկուն լվացման, քիմիական մաքրման և քրտնելու նկատմամբ: Բացի այդ նրանք  պետք է ապահովեն բավականաչափ բարձր մակարդակի պաշտպանություն՝ կեղծ դրոշմապիտակները հայտնաբերող լուծիչների դեմ:

8.Դրոշմապիտակների փաթեթավորման և ընդունման(մատակարարման) պայմանները
• դրոշմապիտակների մատակարարումը կատարվում է գլանափաթեթային (բաբիններով)՝ յուրաքանչյուր գլանում 20 000-ից մինչև 40 000 հատ դրոշմապիտակով: 
• Գլանափաթեթները պետք է փաթեթավորված լինեն տուփերում,
• Տուփերը պետք է փաթեթավորված լինեն պալետներում,
• Պալետը և իր պարունակությունը պետք է փաթեթավորված լինեն պոլիէթիլենային թաղանթով:
• Դրոշմապիտակները պատվիրատուի կողմից ընդունվում են ՀՀ պետական եկմուտների կոմիտեի պահեստ: 
9. Դրոշմապիտակների քանակը և ընդունման ժամանակացույցը
 2019թ. քանակը՝  800 630 000 (ութ հարյուր միլիոն վեց հարյուր երեսուն հազար) հատ, ընդ որում՝ 
 - առնվազն 200,0 մլն.հատ՝  իրականացվում է այդ նպատակով համապատասխան ֆինանսական միջոցների առկայության և դրա հիման վրա կողմերի միջև համապատասխան համաձայնագրի կնքման հիման վրա` համաձայնագիրն ուժի մեջ մտնելու օրվանից հաշված 50 օրացուցային օրվա ընթացքում:
 - առնվազն 200,0 մլն.հատ՝ իրականացվում է այդ նպատակով համապատասխան ֆինանսական միջոցների առկայության և դրա հիման վրա կողմերի միջև համապատասխան համաձայնագրի կնքման հիման վրա` համաձայնագիրն ուժի մեջ մտնելու օրվանից հաշված 70 օրացուցային օրվա ընթացքում:
 - առնվազն 200,0 մլն.հատ՝ իրականացվում է այդ նպատակով համապատասխան ֆինանսական միջոցների առկայության և դրա հիման վրա կողմերի միջև համապատասխան համաձայնագրի կնքման հիման վրա` համաձայնագիրն ուժի մեջ մտնելու օրվանից հաշված 90 օրացուցային օրվա ընթացքում:
- 200,630 մլն.հատ՝  իրականացվում է այդ նպատակով համապատասխան ֆինանսական միջոցների առկայության և դրա հիման վրա կողմերի միջև համապատասխան համաձայնագրի կնքման հիման վրա` համաձայնագիրն ուժի մեջ մտնելու օրվանից հաշված 120 օրացուցային օրվա ընթացքում:
 Դրոշմապիտակների դիմաց վճարումներն իրականացվելու են ըստ Պատվիրատուի կողմից ընդունված խմբաքանակների: 
Պատվերի առաջին խմբաքանակի հետ միասին Կապալառուն պետք է տրամադրի դրոշմանիշերի 50 ուղեցույց (բուկլետներ) պաշտպանական շերտերի վերաբերյալ:
Հրավերի նախագծով նախատեսել համապատասխան ֆինանսական միջոցների առկայության դեպքում Կապալառուին 50% կանխավճարի հատկացում, Կապալառուի կողմից բանկային երաշխիք ներկայացնելու դեպքում:
Կապալառուն պարտավոր է մինչև աշխատանքի արդյունքի 1-ին խմբաքանակի հանձնումը Պատվիրատուին՝ իր միջոցների հաշվին իրականացնել դրոշմապիտակների նմուշի փորձաքննություն:
*Տեխնիկական բնութագրում որևէ առևտրային նշանի, ֆիրմային անվանմանը, արտոնագրին, էսքիզին կամ մոդելին, ծագման երկրին կամ կոնկրետ աղբյուրին կամ արտադրողին օգտագործումը պարունակում է նաև <<կամ համարժեք>> բառերը: 
Գնման գործընթացը կազմակերպվում է  ՙՙԳնումների մասին՚՚ ՀՀ օրենքի 15-րդ հոդվածի 6-րդ կետի հիման վրա:



